
ಪ್ರೇಮಕ್ಕೆ ಕಣ್ಣಿಲ್ಲ -'ನಮ್ಮ ಅದೃಷ್ಟ ಹೀಗಿದೆ, ಆವತ್ತು ಕಾಲೇಜಲ್ಲಿ ಸೀಟು ಸಿಗೋ ದಿಲ್ಲಾಂತಿದ್ವಿ, ಈಗ ಸಿಗ್ತಾ ಇಲ್ಲಾಂತಿದೀವಿ.]
...ಮಗ ಪ್ರಸನ್ನ ಚಿತ್ತನಾಗಿದ್ದ ಸಂದರ್ಭ ನೋಡಿ, ಸಂಸಾರದ ಜವಾಬು ದಾರಿಯ ಮಾತನ್ನೆತ್ತಿದರು ನಾಗಮ್ಮ
-“ನಿನ್ನ ತಂಗೀದೊಂದು ಮದುವೆಯಾಗಿ, ಸೊಸೆಯೂ ಮನೆಗೆ ಬಂದ ಛಂದರೆ ಹಾಯಾಗಿ ಕಣ್ಣು ಚೀನಪ್ಪ ನಾನು.”
ಈ ಸಂವಾದದಿಂದ ತಪ್ಪಿಸಿಕೊಳ್ಳುವಂತೆಯೇ ಇಲ್ಲ ಎಂದು ರಂಗರಾಜ ತಿಳಿದೇ ಇದ್ದ. ಆದರೂ ಆತನೆಂದ:
“ಮಾತನಾಡೋಕೆ ಬೇರೆ ವಿಷಯವೇನೂ ಇಲ್ಲವೇನಮ್ಮ ನಿಂಗೆ ?” “ಬೇರೆ ಏನಿರುತ್ತೆ ಹೇಳು ? ಹಾಡಿದ್ದನ್ನೇ ಹಾಡೋಳು ನಾನು.” ಅಳು ಅದರ ಜತೆಯಲ್ಲಿ. “ಸ್ವಲ್ಪ ತಾಳು ಯಾವುದಕ್ಕೂ ಅವಸರ ಪಡಬಾರದು.” : “ನಿನಗೂ ವಿಶಾಲಿಗೂ ಈಗೆ ಎಷ್ಟು ವಯಸ್ಸು ಅಂಡ್ಕೊಂಡೆ ?” “ಎಷ್ಟಾದರೂ ಇರಲಿ!”
“ನವರಾತ್ರಿಗೆ ಬಂದು ಹೋಗೀಂತ ತುಮಕೂರಿಗೆ ಕಾಗದ ಬರೆಸಿದ್ದೆ. ಚಿಕ್ಕಮಗೂಗೆ ಕಾಹಿಲೆ ಅಂತ ಯಾರೂ ಬರಲಿಲ್ಲ....ನಿನ್ನ ಚಿಕ್ಕಪ್ಪನಂತೂ ಮೈಸೂರು ಕಡೆಗೆ ಹಾಯೋದೇ ಇಲ್ಲ.”
“ಹಾಯದೇ ಇದ್ದರೆ ಅಷ್ಟೇಹೋಯ್ತು, ಅವರಿಂದ ಯಾವ ಉಪ ಕಾರವೂ ನಮಗೆ ಆಗಬೇಕಾದ್ದಿಲ್ಲ.”
“ಸಂತೋಷ ರಾಜೂ, ನಿಮ್ಮ ತಂದೆಗೂ ಅಂಥದೇ ಸ್ವಾಭಿಮಾನ ಇತ್ತು. ನನಗೂ ಕೂಡಾ ಯಾರ ಹಂಗೂ ಬೇಕಾಗಿಲ್ಲ. ನೀನೊಬ್ಬ ಇಲ್ಲಿಗೆ ಬಂದು...”
“ಪುನಃ ಶುರುಮಾಡ್ಡೆ !” “ರಷ್ಯಾಕ್ಕೋ ಅದೆಲ್ಲಿಗೋ ಯಾಕೆ ಹೋಗೋಕು ಹೇಳು ?”
“ ಅದರಿಂದ ಮುಂದೆ ಅನುಕೂಲವಾಗುತ್ತೇಂತ ಹೋಗ್ತಿನಿ. ಅಪ್ಪಯ್ಯ « ಇದ್ದಿದ್ದರೆ, ನಾನು ಹೋಗ್ತಿದೀನೀಂತ ಎಷ್ಟು ಸಂತೋಷಪಡ್ತಿದ್ರು-ಗೊತ್ತೆ ?”
“ಅವರು ಇದ್ದಿದ್ದರೆ ಈ ವಿಷಯಕ್ಕೆಲ್ಲಾ ನಾನು ತಲೆ ಹಾಕಿದ್ದೆ?” “ಎಲ್ಲಾ ಸರಿಹೋಗುತ್ತೆ, ನೀನು ಧೈರ್ಯವಾಗಿರು....”

